
1 dekabr 2019-cu il, bazar

Azərbaycan Respublikasının Prezidenti yanında Kütləvi 
İnformasiya Vasitələrinin İnkişafına Dövlət Dəstəyi 
Fondunun 31 Dekabr – Dünya Azərbaycanlılarının 

Həmrəyliyi Günü və Yeni il münasibətilə keçirdiyi fərdi 
jurnalist yazıları müsabiqəsinin elanı

Azərbaycan Respublikasının Prezidenti yanında Kütləvi İnformasiya Vasitələrinin İnkişafına Dövlət Dəstəyi Fondu 
“Azərbaycan Respublikasında kütləvi informasiya vasitələrinin inkişafına dövlət dəstəyi Konsepsiyası” ilə müəyyən edilmiş 
dövlət dəstəyinin prioritet sahələrinə uyğun olaraq aşağıdakı istiqamətlər üzrə fərdi jurnalist yazıları müsabiqəsini elan edir:

№ İstiqamətin adı
1. Vətəndaş cəmiyyəti, hüquqi dövlət quruculuğu
2. Fikir, söz və məlumat azadlığının, plüralizmin inkişaf etdirilməsi

3. İnsan hüquq və azadlıqlarının müdafiəsi, vətəndaşların hüquqi, siyasi 
mədəniyyət səviyyəsinin yüksəldilməsi, sosial və siyasi fəallığının artırılması

4. İctimai və dövlət maraqlarının müdafiəsi

5. Ermənistan–Azərbaycan, Dağlıq Qarabağ münaqişəsi haqqında həqiqətlərin dünya ictimaiyyətinə çatdırılması, 
Azərbaycanın ədalətli mövqeyinin müdafiə edilməsi

6. Azərbaycan Respublikasının dünya birliyinə inteqrasiyası, region ölkələri və 
digər dövlətlərlə, beynəlxalq təşkilatlarla əməkdaşlığının inkişaf etdirilməsi

7. Qaçqın və məcburi köçkünlərin, əhalinin sosial cəhətdən qayğıya ehtiyacı 
olan təbəqələrinin problemlərinin həlli ilə bağlı həyata keçirilən tədbirlərin işıqlandırılması

8. Azərbaycanın dövlətçilik tarixinin, milli adət-ənənələrinin, elm və mədəniyyətinin təbliği
9. Azərbaycançılıq ideyasının təbliği

10. Regionların sosial-iqtisadi inkişafının təşviq edilməsi
11. İnformasiya və kommunikasiya texnologiyalarının inkişaf etdirilməsi
12. Diaspor quruculuğu, lobbiçilik və dünya azərbaycanlılarının həmrəyliyi
13. Dini və milli tolerantlıq, millətlərarası münasibətlərin inkişaf etdirilməsi
14. Gender, ailə və demoqrafiya məsələlərinin işıqlandırılması
15. Uşaq və gənclərin fiziki və mənəvi inkişafı
16. Ekologiya və ətraf mühitin mühafizəsi
17. Azad sahibkarlığın və liberal iqtisadiyyatın təşviqi
18. Elm və təhsilin inkişaf etdirilməsi
  19.  Gənc nəslin milli mənlik şüurunun inkişaf etdirilməsi və vətənpərvərlik hisslərinin tərbiyəsi

Ölkəmizin ən yeni tarixinin digər 
tədqiqat istiqamətləri ilə yanaşı, 
Azərbaycan Respublikasında qadın 
siyasətinin və qadın hərəkatının müxtəlif 
aspektlərinin, gender münasibətlərində 
transformasiya proseslərinin araş-
dırılması ciddi elmi və ictimai maraq 
doğurur. Uzun illər boyu unudulmuş, 

üzərindən sükutla keçilmiş qadınların 
Azərbaycan tarixində layiq olduqla-
rı yerlərinin bərpa edilməsi, onların 
tarixinin gender bərabərliyi nöqteyi-
nəzərindən yenidən yazılması, tarixin 
müxtəlif dönəmlərində onların ictimai 
status və mövqelərinin dəyişməsinin 
öyrənilməsi baxımından yeni nəşr 
zəngin və gərəkli bir qaynaqdır. 

Kitabda modernləşmə prosesini 
yaşayan ölkəmizdə hüquqi dövlət, 
demokratik cəmiyyət, yeni iqtisadi 
münasibətlər sistemi quruculuğunun 
davam etdiyi bir şəraitdə qadınların 
cəmiyyətdəki rolu əhatəli araşdırılır, 
faydalı elmi-təcrübi nəticələr söylənir. Bu 
gün Azərbaycanın dövlətçilik siyasətində 
gender məsələlərinin daim diqqətdə sax-
lanılması prioritet təşkil edən həqiqətdir. 
Azərbaycan xalqının ümummilli lideri 
Heydər Əliyev dövlət quruculuğunda 
qadınların rolunu yüksək qiymətləndirdiyi 
kimi, qlobal dünyanın meyarlarından biri 
olmaqla, yeni cəmiyyət quruculuğunda 
qadın faktorundan faydalanmağı da daim 
vacib və gərəkli saymışdır. Bu mənada 
müəllifin vahid bir problemin Azərbaycan 
tarixinin hər bir azərbaycanlı üçün mü-
hüm əhəmiyyət kəsb edən mərhələsində, 
yəni ulu öndər Heydər Əliyev epoxasında 
öyrənməsi təqdirəlayiqdir.

Dərs vəsaiti “Giriş”, 4 fəsil, “Nəticə” və 
istifadə olunmuş ədəbiyyatların siyahısın-
dan ibarətdir. Elmi ümumiləşdirmələrin 
aparıldığı “Giriş” hissə ilə tanışlıq müəllif 
və əsər haqqında kifayət qədər təsəvvür 
yaradır. Aydın olur ki, dosent Sevinc Ab-
basova bütün varlığı ilə ulu öndər Heydər 
Əliyev ideyalarına, təliminə, dövlətçilik 
prinsiplərinə bağlı tarixşünasdır və onun 
üçün bu araşdırma həm mövzunu, həm 
də ümummilli liderin dövlətçilik təlimində 
gender problemini dərindən öyrənmək 
baxımından aktualdır. 

Nəşrin müsbət cəhətlərindən biri 
də vahid problemin sistem halında 
öyrənilməsidir və bunu fəsillər arasında-

kı ciddi bağlılıq tamamlayır. Müəllif prob-
lemin tam həlli istiqamətində əvvəldən 
sona doğru irəliləməyi məqsədəuyğun 
saymışdır. Bu səbəbdən kitabın birinci 
fəslindəki təhlillər “Azərbaycan qadı-
nı 1970--1990-cı illərin əvvəllərində” 
başlığı altında aparılmış 2 yarımfəsildən 
ibarətdir. “1970-1980-ci illərin ilk yarı-

sında Azərbaycan dövlət qadın siyasəti 
və qadınların sosial tərəqqisi” adlı I 
yarımfəsildə müəllif əvvəlcə öyrəndiyi 
tarixi mərhələnin xarakterik cəhətlərini 
aydınlaşdırmışdır.

Tarixçi alim 1969-cu ildə Heydər 
Əliyevin birinci dəfə Azərbaycanda 
siyasi hakimiyyətə gəlişindən son-
ra qadın siyasətinin daha qətiyyətlə 
gündəmə gətirildiyini və ölkə tarixində 
o vaxta qədər qadınların sosial 
tərəqqisində görünməmiş nailiyyətlərin 
əldə edilməsini təkzibedilməz fakt-
larla təsdiqləmişdir. Müəllif apardığı 
təhlillərdə “Sözügedən dövrdə icti-
mai həyatın elə bir sferası yox idi ki, 
orada qadınlarımız ciddi irəliləyişlərə 
nail olmasın” mövqeyindən çıxış 
etmişdir. Əslində, Sevinc Abbasova-
nın dəyərlədirmələri belə bir obyektiv 
həqiqəti yada salır ki, Azərbaycan qa-
dını 1970–80-ci illərdə istər əmək, istər 
elm və texnika, istər mədəni-maarif, 
istərsə də idarəetmə sahələrində qa-
zandığı nailiyyətlərə görə dahi şəxsiyyət 
Heydər Əliyevə mənəvi borcunu dönə-
dönə xatırlamalıdır.

Müəllif tariximizin 1980-ci illərin 
sonlarından 1990-cı illərin əvvəllərinə 
qədərki dövrünü üç mərhələyə böl-
müş, hər bir mərhələnin özünəməxsus 
cəhətlərini aydınlaşdırmaqla bərabər, 
o dövrdə Azərbaycan qadının nə kimi 
çətinliklərdən keçdiyinin dəqiqliklə 
təsvirini verə bilmiş, əslində, qadın 
probleminin tədqiqi fonunda Azərbaycan 
tarixinin yeni, müəyyən qədər deqreda-
siyaları ilə fərqlənən səhifələrini yazmış-
dır.

Kitabın “Azərbaycan Respublikasında 
dövlət qadın siyasəti” adlı II fəsli də yeni 
tarixi dövrdə qadın və cəmiyyət proble-
minin elmi əsaslarla öyrənilməsi baxı-
mından maraq doğurur. Yarımfəsillərdə 
müəllif belə bir baxış bucağı nümayiş 
etdirir ki, ulu öndər Heydər Əliyevin 
rəhbərliyi ilə Azərbaycan Respubli-

kasında qadın siyasəti daim dövlətin 
diqqətində olmuş, məhz dünyaşöhrəli 
dahinin səyləri ilə ölkədə sabitlik əldə 
edildikdən sonra hüquqi dövlətin 
Azərbaycan modeli yaradılmış və bu 
yeni dövlət modelində qadın və cəmiyyət 
probleminin prioritetliyi daim nəzərə 
alınmışdır. 

Kitabının bütün fəsillərinin 
müvəffəqiyyətlə nəticələnməsini 
şərtləndirən əsas amillərdən biri tarixi-
müqayisəli və statistik təhlil metodla-
rından yerli-yerində və düzgün istifadə 
edilməsidir. “Azərbaycanın ictimai-siyasi 
həyatında qadınların iştirakı” adlı IV 
fəsldəki təhlillər də tamamilə məntiqi 
və mükəmməl təsir bağışlayır. Dosent 
S.Abbasova Azərbaycan Respublikasın-
da dövlət qadın siyasətinin bütün yönləri 
ilə dəyərləndirilməsini ona görə vacib 
bilmişdir ki, ölkədə dövlət qadın siyasəti 
mükəmməl olmadan sosial-iqtisadi və 
mədəni həyatımızda qadınların son 
dərəcədə ciddi uğurlara imza atmaları 
qeyri-mümkün idi. 

“Azərbaycanda qadın hərəkatının 
yeni inkişaf mərhələsi (2004--2015-
ci illər)” adlı yarımfəsildə də müəllif 
gender bərabərliyi ilə bağlı Heydər 
Əliyev siyasətinin yeni tarixi mərhələdə 
Azərbaycan Respublikasının Prezidenti 
İlham Əliyev tərəfindən davam və inki-
şaf etdirilməsindən daha geniş şəkildə 
söz açmış, bu sahədə özünü göstərən 
keyfiyyət dəyişikliklərinin hansı zəmin 
əsasında gerçəkləşməsi məsələsinə 
aydınlıq gətirmişdir. 

Zəngin faktlar əsasında yazıl-
mış, elmi yeniliyi, nəzəri və təcrübi 
əhəmiyyəti ilə diqqəti cəlb edən bu kitab 
oxucular üçün qiymətli mənbə, tarix 
elminə dəyərli töhfə kimi qiymətləndirilir.

Rəna MİRZƏZADƏ,  
Azərbaycan Milli Elmlər 

Akademiyasının Qadınlar Şurasının 
sədri, fəlsəfə elmləri doktoru, 

professor

Yeni kitablar

Azərbaycan tarixşünaslığında gender 
mövzusuna həsr olunmuş sanballı tədqiqat

Naxçıvan Dövlət Universitetinin Azərbaycan tarixi kafedrasının dosen-
ti, tarix üzrə elmlər doktoru Sevinc Abbasovanın yeni işıq üzü görmüş 
“Azərbaycan Respublikasının ictimai-siyasi, sosial-iqtisadi və mədəni 
inkişafında qadınların rolu (1970--2015-ci illər)” adlı kitabında müstəqillik 
dövrü Azərbaycan tarixşünaslığı üçün aktuallıq və önəm kəsb edən bir 
mövzu sistemli və kompleks şəkildə tədqiq edilmişdir.

Müsabiqədə iştirak
Müsabiqə elan olunan günədək ən azı 1 (bir) il müddətində 

kütləvi informasiya vasitələrində (qəzet, jurnal, informasiya 
agentliyi və rəsmi qeydiyyatdan keçmiş internet media re-
surslarında) fasiləsiz çalışan şəxslər müsabiqədə iştirak edə 
bilərlər.

Müsabiqəyə təqdim olunan yazılara aid tələblər
1. Müsabiqəyə hər jurnalist yalnız bir yazı təqdim edə bilər.
2. Yazı fond tərəfindən elan edilmiş istiqamətlərə uyğun 

olmalıdır. Müəlliflər elan edilmiş istiqamətlərə uyğun olaraq ya-
zıların mövzu və sərlövhələrini sərbəst şəkildə müəyyənləşdirə 
bilərlər. 

3. Yazı son bir ildə, həftədə bir dəfədən az olmayaraq 
nəşr edilən, Azərbaycan Mətbuat Şurasının tərtib etdiyi “qara 
siyahı”ya düşməyən mətbuat orqanlarında dərc edilməlidir.

4. Qəzetdə dərc olunmuş yazıda “Azərbaycan Res-
publikasının Prezidenti yanında Kütləvi İnformasiya 
Vasitələrinin İnkişafına Dövlət Dəstəyi Fondunun keçirdiyi 
müsabiqəyə təqdim etmək üçün” qeydi göstərilməlidir.

QEYD:  İnformasiya agentlikləri və rəsmi qeydiyyat-
dan keçmiş internet media resurslarında çalışan jurnalistlər 
müsabiqəyə təqdim edəcəkləri yazıları həmin internet media 
resurslarında yerləşdirməlidirlər. 

5. Aşağıdakı redaksiyaların yazıları müsabiqəyə qəbul 
edilmir:

5.1. Azərbaycan jurnalistlərinin I qurultayında qəbul olun-
muş Azərbaycan jurnalistlərinin peşə (etik) davranış qaydaları-
nı pozması ilə əlaqədar haqqında Azərbaycan Mətbuat Şurası 
tərəfindən müvafiq qərar çıxarılan;

a) Azərbaycan Mətbuat Şurasının tərtib etdiyi “qara 
siyahı”ya düşən;

b) Azərbaycan Mətbuat Şurasının tərtib etdiyi “qara 
siyahı”dan çıxarılan (1 il müddətində);

c) Azərbaycan Mətbuat Şurası tərəfindən xəbərdarlıq almış 
KİV-lər (6 ay müddətində).

Tələb olunan sənədlər tam olmadığı və ya həqiqəti əks 
etdirmədiyi hallarda yazılar müsabiqəyə buraxılmır.

Yazıların qəbul qaydaları
1. Yazının dərc olunduğu mətbuat (qəzetdə çalışanlar 

üçün) orqanı (qəzet, jurnal) - 1 nüsxə
2. Yazının elektron variantı (Arial (12) şriftində -CD 

diskdə) - 1 nüsxə
3. Yazının A4 formatda çap olunmuş variantı (müəllifin 

imzası göstərilməməlidir) - 3 nüsxə

4. Yazıların həcmi: 1 səhifə (A3) olmalıdır (9-11 min işarə).
Tələb olunan sənədlər
1. Əmək və Əhalinin Sosial Müdafiəsi Nazirliyinin Elektron 

İnformasiya sistemindən çıxarılmış əmək müqaviləsi bildirişi;
2.  İştirakçı haqqında məlumat cədvəli (möhür, müəllif 

və baş redaktorun imzası ilə);
3. Şəxsiyyət vəsiqəsinin surəti;
4.  Şəxsi VÖEN və surəti;
5. Şəxsi bank rekvizitləri (şəxsi VÖEN əsasında açılmış 

bank hesabı və hesabın aktiv olması barədə bank tərəfindən 
təsdiq edilmiş sənəd).

Fonda təqdim edilmiş yazılar və sənədlər geri qaytarıl-
mır

Yazıların qəbulu 08 noyabr 2019-cu il tarixdə başlayır, 13 
dekabr 2019-cu il tarixdə başa çatır. 

Yazılar rəsmi iş günləri saat 10:00-dan 16:00-dək, 
Azərbaycan Respublikasının Prezidenti yanında Kütləvi İnfor-
masiya Vasitələrinin İnkişafına Dövlət Dəstəyi Fonduna şəxsən 
təqdim olunmalıdır. 

QEYD: Regionlarda fəaliyyət göstərən jurnalistlər 
müsabiqəyə yazıları özləri və ya səlahiyyətli nümayəndələri 
vasitəsilə təqdim edə bilərlər. 

Qiymətləndirmə meyarları:
- mövzunun əhatə olunması, jurnalist araşdırması, 

əsaslandırma;
- materialın oxucu üçün informasiyalılıq səviyyəsi;
- yazının dil və üslub xüsusiyyətləri, bədii-estetik ifadəsi;
- jurnalist obyektivliyi, qərəzsizliyi, tərəfsizliyi və 

məsuliyyəti;
- ictimai maraqların müdafiəsi. 
Müsabiqəyə təqdim olunmuş yazıların mükafatlandırıl-

ması
Hər istiqamət üzrə 6 qalib müəyyən edilir
I yer üçün bir nəfər (500 AZN) 
II yer üçün iki nəfər (400 AZN) 
III yer üçün üç nəfər (300 AZN)
Yazılar 10 ballıq sistem üzrə qiymətləndirilir, maksimum 50 

bal müəyyən olunur. 30-dan aşağı bal toplamış yazı müəllifləri 
mükafatçılar siyahısına düşmür.

Ünvan: Bakı şəhəri, Mətbuat prospekti, 529-cu məhəllə.
Əlaqə telefonları:  (012) 537 19 45, (012)  537 19 41;  
Elektron ünvan: kivdf.info@gmail.com 
www.kivdf.gov.az  � “Buta Airways” 23 dekabr 

2019-cu ildən Bakıdan Lvov 
şəhərinə birbaşa uçuşlar həyata 
keçirməyə başlayacaq. Beləliklə, 
aviaşirkətin Ukraynadakı 
istiqamətlərinin sayı dördə 
çatmış olacaq. “Buta Airways” 
artıq Kiyev, Xarkov və Odessaya 
uçuşlar həyata keçirir.

Lvovu Ukraynanın mədəni paytaxtı 
adlandırırlar. Qədim Lvov heyrətamiz 
dərəcədə ahəngdar bir Avropa şəhəridir. 
Buraya şəhərin mərkəzində gəzmək, 
muzeylərə baş çəkmək, çoxsaylı 
küçə musiqiçilərini dinləmək və Qərbi 
Ukraynanın çox zəngin mədəniyyəti ilə 
tanış olmaq üçün gəlirlər.

Lvova uçuşlar bazar ertəsi və cümə 
axşamı günləri yerinə yetiriləcək.

Aviaşirkətin digər istiqamətləri kimi, 
minimal tarif 29 avro (bir tərəfə) təşkil 
edəcək.

Aviabiletləri artıq aviaşirkətin rəsmi 
internet saytından, həmçinin aviaşirkətin 
satış ofislərindən əldə etmək 
mümkündür.

Loukost aviaşirkət olaraq, "Büdcə" 
minimal tarifdə baqajın, əl yükünün 

daşınması, təyyarə göyərtəsində isti 
yeməklər, hava limanında qeydiyyat, 
eləcə də təyyarədə yer seçimi kimi 
əlavə xidmətlər ödəniş müqabilində 
təklif edilir.

"Super" tarifi 10 kiloqramadək çəkisi 
olan əl yükü, çəkisi 23 kiloqramadək 
olan baqaj və hava limanında ödənişsiz 
qeydiyyatı nəzərdə tutur.

Saytda onlayn-qeydiyyat uçuşdan 
24 saat əvvəl açılır və uçuşa 2 saat 
qalmış bağlanır. Onlayn-qeydiyyat bütün 
tariflərdə pulsuzdur.

Bütün yenilikləri və xəbərləri 
“Buta Airways”in sosial şəbəkələrdəki 
səhifələrində izləmək mümkündür:

• facebook.com/ButaAirways 
• instagram.com/ButaAirways
• twitter.com/ButaAirways
• t.me/Buta_Airways
 “Buta Airways” Azərbaycanın 

ilk aşağı büdcəli aviaşirkətidir və 
"Azərbaycan Hava Yolları" QSC-nin 
(AZAL) struktur bölməsidir. 2016-ci ilin 
dekabrında yaradılmışdır. İlk reys  
2017-ci il sentyabrın 1-də yerinə 
yetirilmişdir. Aviaşirkətin donanması 
müasir “Embraer” təyyarələrindən 
ibarətdir. Aviaşirkət Bakıda, Heydər 
Əliyev Beynəlxalq Aeroportunda yerləşir.

“Xalq qəzeti”

Şəhid ailələrinə, Qarabağ müharibəsi və  
20 Yanvar əlillərinə daha 100 mənzil təqdim edilib

Mənzillərin sənədlərinin təqdim olun-
ması mərasimində Əmək və Əhalinin 
Sosial Müdafiəsi nazirinin müavini Anar 
Əliyev Prezident İlham Əliyevin tapşırığı 
əsasında sosial cəhətdən həssas qrup-
lara aid vətəndaşlara qayğının artırılma-
sı sahəsində aparılan işləri qeyd edib. 
O, şəhid ailələrinin, müharibə və 20 
Yanvar əlillərinin mənzillə təminatı proq-
ramının ildən-ilə gücləndiyini vurğulayıb. 

Nazir müavini diqqətə çatdırıb ki, 
2018-ci ildə Qarabağ müharibəsi əlilləri 
və şəhid ailələrinə nəzərdə tutuldu-
ğundan 3 dəfə çox olmaqla 626 mənzil 
təqdim edilib. 2019-cu ildə isə şəhid 
ailələrinə, ölkəmizin ərazi bütövlüyünün, 
müstəqilliyinin və konstitusiya quru-
luşunun müdafiəsi ilə əlaqədar əlilliyi 
olan vətəndaşlara 934 mənzil verilməsi 
nəzərdə tutulub. Onlardan artıq 486 
mənzil və fərdi ev verilib. Qalan mənzil 
və fərdi evlərin də cari ilin sonuna qədər 
verilməsi təmin ediləcəkdir. A.Əliyev 
bununla da indiyədək nazirlik tərəfindən 

şəhid ailələrinə və müharibə əlillərinə 
7140 mənzil və fərdi evin verildiyini, 
qarşıdakı dövrdə də bu istiqamətdə 
tədbirlərin davam edəcəyini bildirib.

Azərbaycan Qarabağ Müharibəsi 
Əlilləri, Veteranları və Şəhid Ailələri 
İctimai Birliyinin sədri Mehdi Mehdiyev 
şəhid ailələrinin, həssas qrupdan olanla-
rın sosial müdafiəsi, onların mənzillərlə 
təminatı sahəsində ardıcıl xarakter 
alan tədbirlərin ictimaiyyət tərəfindən 
rəğbətlə qarşılandığını vurğulayıb.

Yeni mənzillərlə təmin olunan 

vətəndaşlar ölkəmizin ərazi bütövlüyü-
nün, müstəqilliyinin və konstitusiya quru-
luşunun müdafiəsi uğrunda döyüşlərdə 
şəhid olmuş insanların ailələrinin, bu 
döyüşlərdə əlil olmuş şəxslərin həyat 
şəraitlərinin yaxşılaşdırılması üçün 
həyata keçirilən tədbirlərdən razı qal-
dıqlarını vurğulayıblar. Prezident İlham 
Əliyevə dərin minnətdarlıqlarını ifadə 
ediblər.

Z.BƏŞİRQIZI,  
“Xalq qəzeti”

 Əmək və Əhalinin Sosial 
Müdafiəsi Nazirliyi tərəfindən 
Abşeron rayonunun Məhəmmədi 
kəndində yeni yaşayış bina-
larından alınmış daha 100 
mənzil şəhid ailələrinə, Qara-
bağ müharibəsi və 20 Yanvar 
əlillərinə təqdim edilib.

Ermənistan ordusu atəşkəs rejimini 20 dəfə pozub 
 � Ermənistan silahlı qüvvələrinin bölmələri sutka ərzində 

cəbhənin müxtəlif istiqamətlərində snayper tüfənglərindən də 
istifadə etməklə atəşkəs rejimini 20 dəfə pozublar.

Müdafiə Nazirliyinin mətbuat 
xidmətindən AZƏRTAC-a bildiriblər 
ki, Ermənistanın Krasnoselsk rayonu 
ərazisindəki adsız yüksəkliklərdə yerləşən 

mövqelərdən Azərbaycan Respublikasının 
Gədəbəy rayonunun Zamanlı kəndində 
və adsız yüksəkliklərdə yerləşən 
mövqelərimiz atəşə tutulub.

Tərtər rayonunun işğal altında olan 
Göyarx, Ağdam rayonunun Tağıbəyli, 
Şıxlar, Mərzili, Füzuli rayonunun 
Aşağı Veysəlli, Qaraxanbəyli kəndləri 
yaxınlığında, həmçinin Goranboy və 
Tərtər rayonları ərazisindəki adsız 
yüksəkliklərdə yerləşən mövqelərdən 
də ordumuzun mövqeləri atəşə məruz 
qalıb.

“Buta Airways” loukost aviaşirkəti 
Lvova birbaşa reys açır

